
1. OBXECTO DA EXPERIENCIA 

En maio de 2011 a Sociedade Galega para a promoción da Estatística e da 

Investigación de Operacións (SGAPEIO) convocou o concurso “Incubadora 

de Sondaxes e Experimentos” para proxectos de estatística e investigación de 

operacións realizados por estudantes de ESO, Bacharelato e Ciclos Formativos 

de Grao Medio da Comunidade Autónoma de Galicia 

(http://www.sgapeio.es/index.php?option=com_content&view=article&id=245:concurso-

incubadora-de-sondaxes-e-experimentos&catid=46:premios&Itemid=88). Os profesores Jose 

Luis Mayobre e María Ángel Martinez, do departamento de matemáticas do IES de Mugardos 

decidiron crear dous grupos de alumnos e alumnas para facer dous traballos. A convocatoria 

do concurso estipulaba que se debía redactar un informe do proxecto dun máximo de 20 

páxinas e deseñar unha presentación de entre 20 e 25 transparencias. 

Despois de analizar varias ideas, decidiuse que un dos traballos trataría sobre o estudo 

da impartición da estatística no Ensino Secundario en Galicia (“A Estatística na ESO e no 

Bacharelato en Galicia”), relacionada coa 

propia temática xeral do concurso, e outro 

sobre a análise da utilización polos membros 

do instituto das novas tecnoloxías (“As Novas 

Tecnoloxías, fóra da aula, no IES 

Mugardos” ), apoiado pola curiosidade 

manifestada polo profesorado nunha reunión 

do claustro. 

2. DESEÑO DOS GRUPOS 

O seguinte paso foi decidir que cursos eran os máis adecuados para afrontar os 

traballos e que alumnos formarían parte de cada un dos grupos. Decidiuse enviar os traballos 

a dúas categorías diferentes do Concurso para 

que non houbese competencia posible entre os 

grupos do centro. As opcións presentadas na 

convocatoria correspondente eran tres: 1º 

Ciclo da ESO, 2º Ciclo da ESO e Bacharelato. 

En primeiro lugar, elixiuse un grupo 

con alumnos e alumnas de 2º da ESO, de 

diferentes clases, e que xa participaran na 

Olimpíada Matemática. Para a Olimpíada 

elixíronse dous alumnos de 2ºA e dous de 2ºB, os de mellores cualificacións en Matemáticas 

ata ese momento, que comezaron a preparala, pero axiña houbo que prescindir dunha das 

alumnas dada a súa escasa implicación no proxecto, e foi substituída por outro que, aínda que 

tiña un peor expediente que a anterior, ofreceu unha maior capacidade de dedicación. 

O concurso de SGAPEIO daba a opción de grupos de cinco persoas, e dado que á 

maioría dos alumnos de ambas as clases de 

2º da ESO lles pareceu a idea do concurso 

especialmente atractiva, e xa que a 

experiencia da Olimpíada fora agradable, 

decidimos levar aos catro da Olimpíada e a 

un quinto elixido polo seu comportamento e 

traballo.  

Dado que os grupos de 3º e 4º de 

ESO non mostraran nunca un excesivo 

interese polos diversos concursos que se 

realizaran no centro (como o Canguro ou o Open Matemático) decidiuse prescindir deles para 

participar no concurso. 

O caso do grupo de Bacharelato foi sinxelo de resolver: dado que os alumnos de 2º 

que se ían a enfrontar ás probas de selectividade non parecía correcto esixirlles unha 

actividade extra, polo que o grupo debería de estar formado polo alumnado de 1º. Elixiuse, 

entre eles, a xente do grupo de Ciencias polo seu maior gusto polas matemáticas. Inicialmente 

Grupo para a Olimpíada 

Grupo da ESO para concurso SGAPEIO 

houbo un grande interese por parte dos alumnos (chegouse a pensar ata en formar dous 

equipos) e moitos manifestáronse a favor de participar, pero iso era debido a que tiñan a idea 

(errónea) de que se trataba dun traballo 

individual na casa. Unha vez informados 

de que se trataba dun proxecto en equipo 

que presumiblemente esixiría a dedicación 

dos recreos e dalgunha tarde, a maior parte 

dos candidatos iniciais renunciou a 

participar e quedaron só catro alumnos. 

Finalmente, decidimos entre nós a 

repartición dos labores de titorización 

directa sobre os compoñentes dos 

devanditos grupos: Jose Luís Mayobre sería o titor do grupo de Bacharelato, xa que lles daba 

clase, e María Anxel Martínez sería a titora do grupo de 2º de ESO, aínda que eran alumnos 

dos dous profesores.  

 

3. DESCRICIÓN DA RECOLLIDA DE DATOS 

 

3.1. TRABALLO DE BACHARELATO SOBRE O ENSINO DA ESTATÍSTICA 

A recollida dos datos necesarios para analizar a temporalización na que se imparte o 

Bloque de Estatística nos diferentes cursos de Ensino Secundario de Galicia levouse a cabo a 

través dun “Formulario” realizado en “Google Docs” de tipo interactivo (pódese ver no 

Anexo 1), que foi enviado a todos os centros de ESO de Galicia. Este formulario, de 16 

preguntas trataba temas diversos como as características do centro (provincia, número de 

alumnos…), a impartición da estatística, o coñecemento e uso de páxinas web de estatística e 

especialmente a páxina do Instituto Galego de Estatística (IGE). 

Para levar a cabo a fase de recollida de datos, os alumnos e alumnas do grupo 

buscaron as direccións de correo electrónico de tódolos centros da ESO de Galicia e dalgúns 

CPR elexidos ao chou.  

A continuación enviáronse os formularios anónimos dende una conta Gmail creada 

polo titor ás direccións atopadas para que cando chegara o correo aos diferentes centros non 

tiveran reparos en contéstalo, e o Google Docs foi configurado para que os membros do grupo 

puideran ver en todo momento as respostas que ían chegando e comezar a interpretar os 

Grupo de Bacharelato para concurso SGAPEIO 

resultados. Esta parte do proceso tardou 

tres días xa que o propio programa non 

deixa enviar máis de 100 correos ao día. 

Responderon soamente un 25% do total 

dos centros contactados. 

Os alumnos de Bacharelato nesta 

primeira parte empezaron traballando con 

ganas, xa que aínda era marzo e quedaba 

moito curso por diante. 

 

 

3.2. TRABALLO DE 2º DA ESO SOBRE AS NOVAS TECNOLOXÍAS 

O primeiro que se fixo foi, por parte dos alumnos e alumnas, asinar un compromiso 

escrito cunha implicación total no proxecto. 

A recollida dos datos necesarios para analizar o uso das novas tecnoloxías no IES 

Mugardos levouse a cabo a través dunha enquisa que constaba de múltiples preguntas e, 

algunha delas, con subapartados. Cando xa estivo elaborada, procedeuse a repartila, en 

formato impreso entre os titores da ESO para que a cubrira directamente o alumnado nunha 

sesión de titoría, deixando claro o seu anonimato. Cando estiveron recollidos os datos, viuse 

que a enquisa era demasiado longa, polo que só se estudiaría un número de items que foron 

elixidos como obxectivo principal da enquisa: as novas tecnoloxías a disposición de cada 

suxeito, as horas que adicaba fóra do instituto aos deberes, móbil, deportes, internet, entre 

outros. Os alumnos toman a iniciativa, xa que empezan a sentir que o traballo é seu, e a 

enquisa, que inicialmente estaba pensada para cubrir polos alumnos, foi estendida ao 

profesorado, ampliando polo tanto o ámbito da análise do traballo (pódese ver no Anexo 2). 

A enquisa realizouse á totalidade dos catro cursos da ESO no IES de Mugardos, 

contestando o 95%. Das profesoras e profesores do IES de Mugardos contestaron o 71%. 

Os alumnos empezaron traballando con moitas ganas nos recreos, e deles xurdiu a 

necesidade de quedar nos mediodías dos martes pois era o día que tiñan clase pola tarde. 

4. UTILIZACION DAS TIC NO DESENVOLVEMENTO DOS TRABALLOS 

Cando xa estiveron recollidos todos os resultados de ambos os traballos, procedeuse 

ao tratamento estatístico dos datos. Compre subliñar que tanto o proceso de redacción de 

formularios e de enquisas, como a introdución dos mesmos, o seu estudo polo miúdo e a 

representación e interpretación de datos serviu para que o alumnado entrase en contacto con 

medios non habituais nunha clase tradicional de matemáticas. 

Desta forma, o exame de páxinas web institucionais (Xunta de Galicia, SGAPEIO, 

Instituto Galego de Estatística…) foi necesario para realizar diversas consultas para os 

proxectos. Moi diversos programas foron utilizados no deseño, redacción, tratamento e 

presentación de datos e resultados (Google Docs, Geogebra, Oppen Office –para facer follas 

de cálculo, redactar documentos, representar datos en diagramas de barras, de sectores…, 

expoñer presentación-). Era case a primeira vez que o grupo de alumnos se enfrontaba a 

tarefas deste tipo, e a primeira enfocada á realización dun traballo complexo concreto. 

 Dado o maior coñecemento dos medios e programas citados por parte dos alumnos de 

Bacharelato fronte os alumnos da ESO, foilles mais doado aos primeiros. 

 

5. ANÁLISE ESTATÍSTICA E INTERPRETACIÓN DOS RESULTADOS  

 

5.1. ANÁLISE DOS RESULTADOS DA SONDAXE DO ENSINO DA ESTATÍSTICA 

 A análise dos formularios recibidos 

permitiu chegar ás conclusións do traballo, que 

se presentaron coa axuda do Google Docs en 

diversos gráficos: columnas, diagramas de 

sectores, barras, diagramas de dispersión… 

 Nesta última parte do traballo o grupo de 

Bacharelato xa presentaba cansanzo, estabamos 

entre maio e xuño, e tiñan moitas tarefas. Había 

que andar detrás deles para que traballaran no 

proxecto e costaba moito reunilos. 

 

 

5.2. ANÁLISE DOS RESULTADOS DA SONDAXE DE NOVAS TECNOLOXÍAS 

Diapositiva do traballo de Bacharelato 

Os datos das enquisas cubertas, unha vez introducidos no programa Microsoft Excel, 

foron  analizados  para  acadar  as  conclusións  do  traballo,  que  se  presentaron  en  diversos 

gráficos: columnas, diagramas de sectores, barras, pictogramas… Cada ítem analizado 

constaba do gráfico correspondente e ía 

acompañado dunha conclusión xeral, feita co 

vocabulario propio dos rapaces de trece anos. 

 Os alumnos decidiron reunirse máis 

tardes, o cal era un problema polas 

actividades extraescolares e a falta de 

transporte escolar. Estaban agobiados porque 

lles parecía que non rematarían o traballo a 

tempo para presentalo ao concurso. 

 

 

6. REMATE DA EXPERIENCIA 

 Os traballos xa estaban enviados, os rapaces de 1º de Bacharelato sentíronse aliviados 

mentres que os de 2º da ESO quixeron 

expoñelo para o público. O IES de 

Mugardos fai tódolos anos un acto de clausura 

para as familias dos alumnos e invitados de todo 

o concello e pediron participar nel. No acto 

“Móstrate Mestre” ensinaron o seu traballo, un 

deles fixo de presentador dos outros e entre 

todos foron contando unha a unha as 

diapositivas cunha posta en escena con encanto 

e inxenuidade. Tamén escribiron sobre o 

Acto “Móstrate Mestre” (IES de Mugardos) 

Revista do IES de Mugardos 

Diapositiva do traballo de ESO 

proxecto na revista Cartafol da Língua do Equipo de Normalización Lingüística do IES de 

Mugardos.  

Posteriormente, na resolución do I Concurso Incubadora de Sondaxes e Experimentos 

promovido pola Sociedade Galega para a 

Promoción da Estatística e da Investigación de 

Operacións o xurado estableceu como gañador 

o noso proxecto, “As novas tecnoloxías, fóra 

da aula, no IES de Mugardos”, ó 21-06-2011, 

na categoría de 1º e 2º de ESO 

(http://www.sgapeio.es/index.php?option=com

_content&view=article&id=309:resolucion-

do-i-concurso-incubadora-de-sondaxes-e-

experimentos&catid=44:novas&Itemid=87). 

No acto de entrega de premios foron 

agasallados cun diploma e un ordenador cada 

un dos membros do grupo da ESO, e un 

diploma e unha memoria USB cada un membros do grupo de Bacharelato. 

 

7. OUTROS ASPECTOS 

Este traballo foi unha espléndida maneira de aprender o uso das follas de cálculo, de 

entender as estatísticas que aparecen moitas veces na vida cotiá, de ver como se poden aplicar 

as matemáticas a situacións reais. Aprendeuse tamén que as matemáticas deben ser formais e 

estritas, debendo corrixir as veces que faga falta os erros atopados ata chegar a un resultado 

inequívoco. Tamén foi importante traballar en equipo, o que non é habitual nos institutos. Por 

último, o manexo dos programas específicos de tratamento de datos, presentacións e 

tratamento de texto foi moi interesante e útil de cara ó futuro. 

Os traballos pódense ver na páxina web do instituto 

(http://www.edu.xunta.es/centros/iesdemugardos/?q=taxonomy/term/62). 

Anexo 1. “A ESTATÍSTICA NA ESO E NO BACHARELATO EN GALICIA” 

Formulario para a recollida de datos: 

Encabezamento do formulario: 

 

Para o Departamento de Matemáticas. Enquisa sobre o "Bloque de Estatística" na ESO e no 
Bacharelato 

 

Texto explicativo do proxecto: 

O alumnado de "MATEMÁTICAS I" do IES DE MUGARDOS está a realizar un estudo sobre o 

"Bloque de Estatística" nos diferentes cursos e pide a súa colaboración para poder realizar dito 

estudo. Grazas de antemán pola súa axuda. Esta enquisa é anónima. O profesor responsable do 

grupo de alumnos que está a realizar o traballo é: José Luis Mayobre Antón, Xefe do 

Departamento de Matemáticas do IES MUGARDOS. 

*Obrigatorio 

1. O número de alumnos do seu Centro... * (Seleccionar 

alumnado) 

2. O seu Centro está na provincia de... * (Seleccionar provincia) 

3. No seu Centro, en 1º ESO, o "Bloque de Estatística" trátase na... 

(Seleccionar) 

4. No seu Centro, en 2º ESO, o "Bloque de Estatística" trátase na... 

(Seleccionar) 

5. No seu Centro, en 3º ESO, o "Bloque de Estatística" trátase na... 

(Seleccionar) 

6. No seu Centro, en 4º ESO, o "Bloque de Estatística" trátase na... 

(Seleccionar) 

7. ¿Cúrsase Bacharelato no seu Centro?  

•  Sí  

•  Non, PASAR Á PREGUNTA Nº 13 

8. ¿Ofértase a asignatura de "Métodos Estatísticos e Numéricos" no seu Centro?  

•  Sí que se oferta pero non logramos formar grupo.  

•  Ofértase e impártese en 2º de Bacharelato.  

•  Ofértase e impártese en 1º de Bacharelato.  

•  Non se oferta 

9. No seu Centro, en 1º de Bacharelato, na asignatura de Matemáticas I, o "Bloque de 

Estatística" trátase na... (Seleccionar) 

10. No seu Centro, en 1º de Bacharelato, na asignatura de Matemáticas Aplicadas I, o "Bloque 

de Estatística" trátase na... (Seleccionar) 

 

11. No seu Centro, en 2º de Bacharelato, na asignatura de Matemáticas II, o "Bloque de 

Estatística" trátase na... (Seleccionar) 

12. No seu Centro, en 2º de Bacharelato, na asignatura de Matemáticas Aplicadas II, o 

"Bloque de Estatística" trátase na... (Seleccionar) 

13. ¿Coñece a páxina do Instituto Galego de Estatística (www.ige.eu)?  

•  Sí  

•  Non 

14. ¿Emprega a páxina do Instituto Galego de Estatística (www.ige.eu) para confeccionar 

actividades para o seu alumnado?  

•  Sí  

•  Non 

15. ¿Emprega as actividades confeccionadas do Instituto Galego de Estatíscica?  

•  Sí  

•  Non 

16. ¿Qué outras páxinas coñece de interese estatístico? 

 

 

Grazas pola súa colaboración. 

Anexo 2. “AS NOVAS TECNOLOXÍAS, FÓRA DA AULA, NO IES DE MUGA RDOS” 

ENQUISA     IES MUGARDOS    MARZO 2011 
 
Enquisa anónima que  empregará o alumnado de 2º ESO para un traballo estatístico. 
 

SEXO (sinala cun X)      Mozo      Tes pen drive?       Si  
Moza  Non  

 
Tes ordenador na casa? Non  
 Si, sen conexión a internet  
 Si, con conexión a internet  
 Si, con conexión a internet (TARIFA PLANA)  

 
Tes teléfono móbil?      Si  Tes cámara de fotos propia?   Si  

Non  Non  
 
A continuación sinala as HORAS DIARIAS que adicas en cada apartado... 
Cuestións lúdicas, de ocio… 
 

lu
ns

 

m
ar

te
s 

m
ér

co
re

s 

xo
ve

s 

 ve
nr

es
 

sá
ba

do
 

do
m

in
go

 

 

Ler libros          
Escoitar música          
Ver a televisión          
Facer deporte          
Falar polo móbil, SMS…          
Durmir          
Estar cos amigos          
Xogos de ordenador          
Xogos de consolas          
Participación en redes sociais (twitter, 
facebook...) 

         

Traballos académicos co ordenador          
 
Dos seguintes aparellos, cales están na túa habitación? SINALA CUN “X 

Televisión  
Equipo de música  
Ordenador  
Teléfono móbil  
Teléfono fixo  

 
Tes familiares (primos, tíos...) fóra de España?       Si  

Non  
 

¡GRAZAS POLA TÚA COLABORACIÓN! 
 


